COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  04.04.17
4.1  YMDDIHEURIADAU

Cyng. Sion Ifor Williams, John Ceri Evans, Margretta Cartwright, John Ellis Williams.
4.2  PRESENNOL
Cyng. Edward Griffiths (Cadeirydd), Emrys Jones (Is-Gadeirydd), Edward Williams, Catrin Edwards, Sian Edwards, Owen Gwilym Thomas, Mike Tregenza (am yr hanner awr gyntaf), Eryl Jones-Williams.
4.3  CYHOEDDIADAU’R CADEIRYDD

Ddim cyhoeddiadau i’w gwneud y mis hwn.
Cefnogi Cais Ariannol Ysgol Gynradd Dyffryn Ardudwy

Mae cais wedi dod ein bod, fel Cyngor yn atal Rheolau Sefydlog y Cyngor a bod cofnodion y Cyngor o gyfarfod Mawrth 7ed ddim yn cael eu cadarnhau nes bydd y mater uchod wedi cael ei drafod unwaith yn rhagor.
Yn unol ar cais uchod rhoddwyd ganiatad bod Rheolau Sefydlog yn cael eu hatal er mwyn trafod y cais unwaith yn rhagor. Adroddodd y Clerc ei bod wedi derbyn dau lythyr un gan Mrs Gwenith Williams ar ran Cyfeillion yr Ysgol ag un gan Mrs Ann Jones Pennaeth yr Ysgol ag hefyd ei bod wedi derbyn gwybodaeth ychwanegol gan Mrs Gwenith Williams yn dangos llun o’r “jungle gym” ag hefyd lluniau o wahanol weithgareddau oedd yr ysgol wedi bod yn ei wneud i godi arian. Ar ol trafodaeth cytunwyd i gyfranu £500 i’r Ysgol tuag at y gost o osod y “jungle gym”. Hefyd cytunwyd bod angen ateb llythyr Mrs Ann Jones oherwydd nid oedd yr Aelodau yn hapus gyda’i gynnwys.
4.4   COFNODION
 Derbyniwyd cofnodion o gyfarfod  Mawrth 7ed fel rhai cywir. 

4.5  MATERION YN CODI O’R COFNODION

Eisiau datgan bod yr Aelodau wedi derbyn y ffurflen ar gyfer enwebiad i’r Cyngor Cymuned a bod rhaid Aelodau wedi eu cwblhau yn y cyfarfod a rhai eraill wedi eu cwblhau eu hunain ar ol mynd o’r cyfarfod.
Item 3.7 adroddodd y Cyng. Eryl Jones Williams oherwydd yr e-bost yr oedd ef wedi ei anfon at Mr. Aled Davies a Ms Morwenna Edwards bod y mater ynglyn a cael gwared o bws yr anabl wedi ei ohirio am ddau fis.

4.6  DATGAN DIDDORDEB

Datganodd y Cyng. Eryl Jones Williams ddiddordeb yng nghais ariannol Ysgol Gynradd, Dyffryn Ardudwy ac fe arwyddwyd Dogfen Datgan Buddiant Personnol ganddo a nid oedd yn bresennol pan drafodwyd y cais.
4.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Mawrth 1af Parc 
Cenedlaethol Eryri, Maentwrog (arsylwi), 2il Cyngor llawn, Caernarfon, 3ydd Lein y Cambrian, Porthmadog, 1-2 CIC Ysbyty Alltwen, 6ed trwyddedu, Caernarfon, 8ed trwyddedu, Dolgellau, 10ed neuadd bentref, 13eg CIC Tremadog, 14eg  10-1 pwyllgor harbwr Bermo, 5-9.30 mynediad Parc Cenedlaethol Eryri, Trawsfynydd, 16eg 8.30-2.30 addysg a gwasanaeth cymdeithasol, Caernarfon, 3.30-4.30 Ysgol Ardudwy ynglyn a ganolfan hamdden, 7-9 neuadd bentref, 17eg grwp adfywio Dyffryn, 20ed 2-5 Fforwm Ardal Meirionnydd, Dolgellau, 6-8 Llywodraethwyr ysgol Dyffryn, 22ain sioe wanwyn, Dyffryn Ardudwy, 5-8 Llywodraethwyr addysg ardal, Dolgellau, 24ain 8.30-1.30 Betsi GIC, Tywyn, 27ain Llywodraethwyr ardal Dyffryn, Harlech.

Y prif faterion mis diwethaf oedd ynglyn a gofal iechyd a problemau gyda teithio milltiroedd hir i weld arbenigwr am ychydig o funudau a cael gwybod bod y canlyniadau yn iawn. Mae Bwrdd GIC Betsi a Cydweithredwyr Canolbarth Cymru mewn cyfarfod yn Tywyn ar y 24ain o Fawrth wedi rhoi ymgymeriad bod “Telemedicine” wedi cytuno i adnoddau fod ar gael yn yr ysbytai cymunedol i glefion gael siarad trwy linc fidio i arbenigwyr yn Bangor, Glan Clwyd a Wrecsam i arbed teithio yn bell. Mae gan ysbyty Dolgellau yr adnoddau yn gweithio yn barod yn yr adran cleifion allanol. Hefyd cafwyd gadarnhad bod nyrsio dementia yng Nghartref Preswyl Llys Cadfan, Tywyn yn cael cefnogaeth GIC a Cyngor Gwynedd fel peilot ag yn gallu cadw dioddefwyr dementia yn eu cymunedau a ddim yn gorfod mynd i gartref nyrsio i bell i ffwrdd. Mae gobaith bydd y cynllun yn cael ei ehangu i ardaloedd eraill. Cafodd cyflwyniad gan Gwynedd groeso mawr gan pawb a bod “rhoi cleifion yn gyntaf” yn gweithio. Yn Cyngor Gwynedd ‘roedd rhybudd bod mwy o dorriadau yn cael eu disgwyl gyda y Llywodraeth yn Genedlaethol ag yng Nghymru yn bwgwth bydd llai o arian ar gael. Does dim ond 7 aelod yn nawr ar CIC Gwynedd, y grwp gwarchod iechyd statudol, yn cynnwys dau o Feirionnydd ( Llew Evans and Eryl Jones-Williams). Mae y Parc Cenedlaethol ar Heddlu yn mynd i gydweithio yn y cynydd i ddifrod sydd yn cael ei wneud i dir gwledig gan 4x4s ddiarffordd a beiciau modur. Mae tymor swydd yn dod i ben ar ddiwedd y mis a mae cynnig bod tri aelod lleol Ed Bailey, Leslie Ammison a Eryl Jones-Williams yn cael eu ail ethol am dymor arall. Mae Cyfarwyddwr Addysg, Arwyn Thomas yn gadael ar ol 2 flynedd er mwyn cael bod yn bennath GWE yr arolygwyr ysgolion a mae amryw o athrawon o Wynedd hefyd wedi cael eu hapwyntio arolygwyr GWE yn y blynyddoedd diwethaf. Fe fynychais gyfarfodydd yn Dolgellau a Harlech ynglyn ar sustem newydd o swyddfa addysg ardal er mwyn lleihau y pwysau o benneithiad ysgol. Ddim ond yn ailosod beth oedd mewn lle o’r blaen cyn torriadau blaenorol. Yn Llywodraethwyr ysgol Dyffryn Ardudwy mae Huw Dafydd Jones wedi ymddiswyddo ar ol amryw o flynyddoedd i ganolbwyntio ar alwadau teuluol. ‘Roedd eisiau ymddiswyddo blnyddoedd yn nol a diolchwyd iddo yn gynnes iawn am aros cyn hir a hyn. Cafodd gyfarfod arbennig i gynnal ynglyn ar gefnogaeth gwael mae Gwynedd yn ei roi i ganolfan hamdden Harlech, ‘roedd offer ail law yn cael ei werthu yn lle cael ei roi i Harlech a mae amryw o fobl o’r ardal yma yn mynychu Harlech yn gyson. ‘Roedd sioe clwb garddio Dyffryn Ardudwy a Talybont yn neuadd yr eglwys yn lwyddiant eto a pob canmoliaeth i’r trefnwyr. Mae awdurdod yr harbwr yn mynd i gynorthwyo y grwp Tri Copa gyda angorfa concrit a.y.yb, mae camerau gwe yn mynd i gael eu gosod ar y Clwb Hwylio gyda mynediad cyhoeddus yn y dyfodol. Mae gweithgareddau i ddathlu penblwydd Traphont Bermo yn 150 yn mynd yn ei flaen ganol Hydref gyda arddangosfa laser a tan gwyllt, digwyddiadau yn y ganolfan hamdden, Theatr y Ddraig, Clwb y Bwffa a sioeau ffilm a.y.yb.  Bydd gwahoddedigion arbennig yn cael gwahoddiad a mae cefnogaeth gan Network Rail ag Trenau Arriva Cymru. Bydd prif waith yn cael ei wneud ar y Traphont yn 2018-19 ar ol cytundeb gyda CADW a cau rheilffordd. Ddim ond heddiw cefais wybodaeth fel Trysorydd y Grwp Adfywio bod cyfrif banc y grwp nawr yn rhedeg ac ‘rwyf wedi cysylltu gyda’r aelodau ar swyddogion.
4.8  CEISIADAU CYNLLUNIO 
Ddim wedi dod i law ers y cyfarfod diwethaf

Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
4.9  MATERION YN CODI  

A  Cynllun Cyllideb
Adroddwyd bod £27,707.03 wedi cael ei wario ers cychwyn y flwyddyn ariannol diwethaf a bod hyn yn £257.72 o wariant yn llai na oedd wedi cael ei glustnodi yn y gyllideb am y flwyddyn. Rhannodd y Clerc gopiau o gynllun gyllideb y Cyngor am y flwyddyn 2017/18 i bob Aelod a oedd yn bresennol ac aethpwyd drwy’r cynllun hwn. Cytynwyd i fabwysiadu y cynllun hwn am y flwyddyn i ddod
B   Camerau CCTV

Adroddodd y Cyng. Emrys Jones oherwydd bod camddealltwriaeth wedi bod ynglyn a gosod y camerau uchod fel a oedd wedi ei drefnu bod y gwaith hyn yn nawr wedi cael ei ganslo nes fydd Rheolwr caffi y neuadd wedi cysylltu gyda’r is-bwyllgor.

C  Neuadd Bentref

Adroddwyd bod cyfarfod o bwyllgor yr uchod wedi cael ei gynnal ar y 16eg o mis diwethaf a cafwyd wybod bod mwy o weithgareddau a chyfarfodydd yn mynd i gael eu cynnal yn y neuadd. Hefyd cafwyd wybod bod Mr. Arwel Williams, Ffridd y Gog wedi trwsio y drysau automatic a cytunwyd bod y Clerc yn anfon llythyr o ddiolch iddo.
D  Archwilio’r llochesi bws, mynwentydd a parciau chwarae  

Adroddwyd bod yr amser wedi dod unwaith yn rhagor i gario allan yr uchod a cytunodd y Cadeirydd ei wneud y mis hwn ag adrodd yn nol yng nghyfarfod nesa y Cyngor.
E   Datblygu Maes Parcio
Adroddodd y Clerc ei bod wedi derbyn llythyr gan CCG ynglyn ar mater uchod ag eu bod yn datgan bod yn rhaid cael prisiad annibynnol o’r tir yn gyntaf a byddai rhaid i’r Cyngor dalu ffi y prisiad sydd yn £210 + T.A.W a byddai bob parti yn gyfrifol am dalu costau cyfreithiol eu hunain. Cytunwyd ateb yn nol yn datgan bod y Cyngor wedi penderfynnu peidio a cario ymlaen i archebu y darn tir gan CCG oherwydd byddai y pris ar y farchnad yn ormod a ddim ond canolbwyntio ar ddatblygu yr hen barc chwarae. Hefyd adroddodd y Cyng. Edward Williams ei fod wedi cysylltu gyda’r Swyddog Adfywio Bro ynglyn ar mater hyn.
F   Diffibiwlator i’r Pentre
Ddim i’w adrodd ar y mater uchod ar hyn o bryd.
G   Torri Gwair yn y Gymuned
Cafwyd wybod bod Cyngor Gwynedd yn mynd i gychwyn torri y gwair o fewn yr arwyddion 30m.y.a yn fuan ag y byddant yn gwneud hyn dair gwaith eleni. Cytunwyd i adael y mater hwn am y tro ond bod y Clerc yn anfon llythyr at Mr. Adrian Williams yn gofyn iddo wneud yn siwr bod y sbwriel sydd yn dod i’r golwg ar ol torri y gwair yn cael ei godi yn syth.
H   Cyfarfod Bwrdd Hamdden Harlech ac Ardudwy

Adroddodd y Cadeirydd bod ef ar Cyng. Mike Tregenza wedi mynychu cyfarfod o Fwrdd yr uchod a gynhaliwyd ar y 9ed o mis diwethaf. Nid oedd llawer i’w adrodd ers y cyfarfod diwethaf ond ‘roedd awgrym ganddynt hefyd bod Aelodau o’r Cynghorau oedd yn mynychu y cyfarfodydd hyn yn mynd yn aelodau o’r Bwrdd yn swyddogol a datganodd y Cyng. Mike Tregenza ei fod yn fodlon bod yn aelod o’r Bwrdd ar ran y Cyngor hwn ond cytunwyd i adael y mater tan ar ol yr etholiad. Adroddodd y Clerc ei bod wedi derbyn anfoneb gan Ms Heidi Williams, Cadeirydd y Bwrdd yn gofyn am cyfraniad ariannol y bresept o £4,871.07. Cytunwyd i dalu hwn.
4.10  GOHEBIAETH                       
A    Cyngor Gwynedd - Adran Gyfreithiol
Wedi derbyn e-bost gan yr uchod yn gofyn a ydi y Cyngor eisiau enwebu un o’i aelodau i wasanaethu fel “Aelod Cymunedol” ar Bwyllgor Safonnau Gwynedd ar ol etholiadau mis Mai eleni. Cytunwyd i’w adael tan ar ol yr etholiad ag ei ail drafod yng nghyfarfod nesa y Cyngor.
B    Cyngor Gwynedd - Adran Priffyrdd
Wedi derbyn e-bost gan yr uchod yn hysbysu y Cyngor mae y swm sydd wedi ei glustnodi i’r Cyngor ar gyfer ad-daliad am dorri gwair y llwybrau cyhoeddus yn ystod y flwyddyn ariannol 2017/18 yw £529.25. Hefyd yn gofyn a yw y Cyngor yn dal eisiau bod yn rhan o’r trefniant ad-dalu yn ystod 2017/18. Cytunwyd i barhau i fod yn rhan o’r trefniant ad-daliad.
4.11  ADRODDIAD Y TRYSORYDD
Adroddodd y Trysorydd bod £13,146.97 yn y cyfrif rhedegol, £7,541.64 yn y cyfrif wrth gefn a £58.75 yng nghyfrif y Cadeirydd.

Anfonebau angen eu talu ers y cyfarfod diwethaf
Mrs Annwen Hughes                   -   £147.00 (cyflog) + £193.10 costau = £340.10
Cyllid a Thollad                             -   £110.40 - treth cyflog y Clerc

Mr. J. D. Roberts                          -     £69.00  - archwiliad mewnol

Mr. J. Barrott                                -     £65.00  - gwaredu tyrchod mynwent Llanddwywe

Cyng. Mike Tregenza                   -   £150.00 - cyfraniad am yr hudlenau

Un Llais Cymru                              -   £263.00 - tal aelodaeth am y flwyddyn

Llais Ardudwy                                -     £20.00 - hysbyseb yn rhifyn Chwefror

E. W. Owen a’i Chwmni                -  £180.00 - cwblhau P.A.Y.E y Clerc ar lein

Hamdden Harlech ac Ardudwy - £4,871.07 - taliad hanner y precept

Mrs Heather Williams                  -   £150.00 - amnewid y goleaudau yn maes parcio y neuadd

Ysgol Gynradd Dyffryn Ardudwy -  £500.00 - cyfraniad ariannol tuag at osod y “jungle gym”
Derbyniadau ers y cyfarfod diwethaf

Cyllid a Thollad - £254.70 - ad-daliad T.A.W
Fe ranodd y Trysorydd gopiau o gyfrifon y Cyngor yn diweddu 31ain o Fawrth 2017 i bob Aelod a oedd yn bresennol. Fe aethpwyd drwy’r cyfrifon yn ofalus ag fe gymeradwyddwyd y cyfrifon yn unfrydol gan yr Aelodau. Fe arwyddwyd y llyfr cyfrifon gan y Cadeirydd ar Clerc.
Anfonebau wedi eu talu ers y cyfarfod diwethaf

Catrin Soraya Williams - £154.36 - gwasanaeth cyfieithu

4.12  UNRHYW FATER ARALL
Cafwyd wybod gan y Cyng. Mike Tregenza bod yr hudleni maen’t wedi ei archebu wedi cael eu defnyddio ar draeth Bermo ag eu bod yn gweithio yn iawn ag eu bod yn nawr yn mynd i’w trio ar draeth Dyffryn.
Datganwyd pryder bod twll moch daear yn y parc chwarae newydd a rhoddwyd yr hawl i’r Cadeirydd gysylltu gyda y contractwyr ynglyn a trwsio y twll hyn.
Rhanodd y Clerc gopiau o Gofrestr Datgan Buddiant Personnol i bob Aelod a oedd yn bresennol ag eglurodd bod rhaid iddynt gwblhau rhain am y flwyddyn ariannol sydd wedi bod oherwydd gofynion yr Archwilwyr Allanol. Oherwydd bod dipyn o waith ar rhain cytunwyd bod yr Aelodau yn eu cwblhau ar ol mynd adref a’i dychwelyd i’r Clerc.

Adroddodd y Clerc oherwydd bod yr etholiad Cyngor Cymuned yn cael ei gynnal ar y 4ydd o mis nesa bod gan y Cyngor yr hawl i gynnal cyfarfod ar yr 2il OND ddim yr hawl i gynnal cyfarfod blynyddol a dewis Swyddogion newydd. Cytunwyd oherwydd hyn i gynnal cyfarfod nesa y Cyngor ar yr 16eg o Fai.
ARWYDDWYD................................................................Cadeirydd

